Attachment 6
Gin opre o teksto taj dvri skrin e vorbi ka pasolin andi tabulka.

Majinti e Rom, kana tradkerenas e vurdonenca, nas le keti louve te kinen penge vaj te suvaven penge e kirpi. E Rom mangenas maj
but e kirpi e gadZzendar taj kodola apal vi phiravenas. Majinti sas nadon phari luma. Univar ¢i denas le khanci taj vi azir phirenas
andej Singerde kirpi. Misto sas, kana sas e romes barim jejkh bud'oga taj jejkh gad. No fontoso sas, kana uradi sas i romii. Te sas
romni uradi taj cifrazime, sikavelas, barvalo-j lako ¢alado vaj naj. Sas vi kecave so suvavenas penge e kirpi anda Zeliko poxtan.
Suvavenas penge anda les e coxi, e kacamajki, e krejtinci taj penge romenge e gada. Nadon Sukar sas, luludaso, taj sas
mindejfejlika sinura, loulo, vineto, zeleno, galbeno, parno taj ande leste Sukara xurde luluda. Kana e romna uravenas pe ande Zelo,
lenas po purno i suvadi papuca taj kerenas penge bal. E romiia apal rakinas pér pe sa o somnakaj, e zlaga, e perecura, e lancura.
Sikavel, sosko barvalo-j o nipo. E rom phiravenas e budogi, o maskaricko gad taj apal o zubuno. Po Sejro Sonas o kolopo taj pej
purne cirdenas e papuci vaj e khera. Sas vi kecave Zejne, kas sas vesta, pe savi sas opre sude e rupune kocaka. Ando vast
phiravenas i baxuja. Adejs e romes site avel andi kasna duj vaj trin gada taj vi Sukar gad savo pasolij pasa gadengo sino. E romes si
vi kolopo taj i baxuja sar majinti. Ad'ej ma ¢i suvaven penge korkoura e kirpi halem phirem te suvaven le ka e gaze. Ma ¢i kinen e
Zelika poxtana, halem e avera sukara ku¢ pharnune poxtana. Vaj Zan te kinen le andej ku¢ bolti. Si maskar amende vi kecave Rom,
save kinen penge kirpi andej ejftina bolti vaj pej pijarcura. Naj le louve te suvaven penge. No vi ande kecave bolti $aj rakhen Sukara
kirpi, save len pér pe, kana Zan varika. O romdano urajimo nad'on andej louve Zal, halem e Rom kamen te di¢on avri so maj feder taj
e louve Ci senun te den, kana kamen te uraven pe vi andej ineplejsa gada.

mangenas e kirpi e gdZendar e singerde kirpi o jejkh gad taj budoga suvavenas e Kirpi suvavenas e Kkirpi
kd e gdzZe
o Zeliko poxtan e Zelika coxi e Zelika kacamajki e Zelika krejtinci e Zelika gada i suvadi papuca
mindejfejlika sinura rakin o somnakaj o maskaricko gad e rupune kocaka duj trin
gdda
o gad, savo pasolij pasa gddengo sino e ineplejSa gdda kinen le andej kuc bolti kinen le andej ejftina bolti

pej pijarcura

Sas uravenas pe majinti e Rom? Sar uraven pe adejs e Rom?




[for teacher]

Sas uravenas pe majinti e Rom?

Sar uraven pe adejs e Rom?

mangenas e kirpi e gdZendar
e singerde kirpi
o jejkh gad taj budoga
suvavenas e kirpi
o Zeliko poxtan
e Zelika coxi
e Zelika kacamajki
e Zelika krejtinci
e Zelika gada
i suvadi papuca
mindejfejlika sinura
rakin o somnakaj
o maskaricko gad
e rupune kocaka

suvavenas e kirpi kd e gaze
duj trin gdda
o gad, savo pasolij pasa gddengo sino
e ineplejsa gdda
kinen le andej kuc bolti
kinen le andej ejftina bolti
pej pijarcura




